AGJENCITË ZYRTARE PËR KREDI DHE   FINANCIM TË EKSPORTIT
Mbështetja e tregtisë ndërkombëtare nga agjencitë garantuese dhe financuese

Zgjerimi i tregtisë ndërkombëtare në shekullin e kaluar dhe rritja e numrit të kompanive eksportuese dhe importuese, ka sjellur me vete gjithashtu edhe rrezikun e lartë politik dhe komercial. Kur qeveritë e vendeve eksportuese filluan gjithnjë e më shumë që të vlerësojnë (çmojnë) rolin e e eksportuesëve dhe të bankave të cilat ofrojnë financa tregtare, atëherë në këtë linjë të përceptimit të tregtisë ndërkombëtare kemi një zhvillim të gjerë të institucioneve zyrtare që ofrojnë ndihmë për kompanitë eksportuese.

Krediti i eksportit
 i referohet kreditit të cilin shitësi ia ofron blerësit me kontratën për shitje të mallrave dhe të shërbimeve (d.m.th. kredi furnizimi- a supplier credit), ose kredi që epen për ta financuar një shitje të tillë (d.m.th. kredi blerëse – a buyer credit). 

Sigurimi i kredisë eksportuese (export credit insurance) normalisht ndahet në rrezikun komercial dhe politik. Rreziku komercial është ai i cili i mbetet blerësit, d.m.th. është aftësia e tij që të paguajë atë që edhe e ka blerë. Rreziku politik është ai rrezik që shoqërohet me vendin e blerësit, ndërsa ngërthen humbjet që dalin nga ngjarjet, siç mund të jetë skadimi (përfundimi) i licencës së importit, lufta ose pengesat nga autoritetet në vendin e blerësit të transferit të valutave të jashtme, që duhen për ta paguar shitësin.

Kjo arrihet kur qeveritë i mbështesin skemat e sigurimeve përmes agjencive nacionale të kredisë (Export Credit Agencies – ECA), që janë të establishuara në vetëm rreth 40 vende të industrializuara dhe në zhvillim, edhe pse ky numër përfshinë pjesën më të madhe të tregtisë globale botërore.  

Sidoqoftë, roli i agjencive dhe mbulimi i tyre që ato bëjnë është promovimi i eksportit të këtyre vendeve, por rëndësi të madhe ka edhe për blerësit në shumë vende, sepse ato plotësojnë shumë rolin e mbështetësve të transferit të mallrave dhe shërbimeve dhe, indirekt, ofrojnë dije dhe ekspertizë për shumë vende, veçmas për vendet në zhvillim. Në shumë vende, kjo nuk do të ndodhte pa një ndihmë mbështetëse të tillë.

Në mes të të parëve, në këtë zingjirë të ndihmës, u shfaqën agjencitë për kredi eksporti (AKE)
, roli primar i të cilave qëndron në të ofruarit e sigurisë kundrejt rrezikut komercial dhe politik të mospagesës së eksporteve. 
Mallrat dhe shërbimet e eksportuara në shumicën e vendeve të OECD-së, për periudhën kohore të kreditit më pak se dy vjet (mallra konsumi, lëndë të parë dhe mallra të tjera kapitale) mund të mbulohen vetëm nga sektori privat, në pajtim me rregullat e establishuara të OECD-së, ndërsa mbështetjet e sigurimeve qeveritare është I lejuar vetëm për periudha të gjata, ose për të mbuluar vende të tjera ku tregu privat i sigurimeve në përgjithësi është më pak konkurrues.

Për periudhën 1-2 vjet, rreziku komercial është rreziku kryesor për eksportet për shumë vende të OECD-së. Por, kur që të dy rreziqet janë të gërshetuara dhe të shtuara, termet e pagesës në përgjithësi ndërrohen nga termet e kontove të hapura në terme që mbështeten në pagesat dokumentare, me kontrolle të shtuara derisa pagesat kryhen. Për vendet jashtë OECD-së, kur rreziku komercial dhe politik është më i madh, termet e pagesës të garantuara nga bankat, zakonisht në formë të L/C, janë shpeshherë normale.

Kushti i zakonshëm për të siguruar një siguracion është ajo se ajo mbulon dërgesën e mallrave. Sidoqoftë, rreziku gjatë kohës nga prodhimi e deri te dërgimi, gjithashtu, mund të përfshihet, bazuar në kontratën e nënshkruar midis palëve.

Shumica e vendeve të industrializuara
 dhe vendet me treg në rritje kanë krijuar agjenci për kredi eksporti me objektiv gati të njëjtë: të mbështesin eksportet e vendeve të tyre. Por, ja që jo të gjitha janë agjenci shtetërore. Disa janë kompani private të cilat ofrojnë mbështetje me kredi eksporti; sidoqoftë, këto kompani duan që të koncentrohen në kredi që zgjasin më pak se dy vjetë. Gjithashtu, ekzistojnë institucione zyrtare për kredi eksporti, të cilat ofrojnë garanci dhe siguracione në emër të qeverive nacionale në forma të ndryshme. Disa janë departamente ose agjenci qeveritare, ndërsa të tjerat janë kompani private të sigurimit (siç janë në Gjermani dhe në Francë, për shembull) të cilat, disa bëjnë punë sigurimi nga fondet e veta dhe gjithashtu veprojnë si agjenci në emër të qeverive respektive, veçmas për kreditë mbi dy vjetë.

Shumica e AKE janë pjesë e ‘Bern Union’ (International Union of Credit Insurers), organizatë prijëse ndërkombëtare në lëmin e kredisë për eksport dhe të sigurimit të investimeve, me anëtarë nga të dyja anët, sektori publik dhe privat.

Edhe sikur obligimet janë të garantuara nga shteti respektiv. Agjencitë zyrtare për kredi eksporti do të operojnë me siguri të arsyeshme në afat të gjatë, duke ngarkuar konsumatorët me premi që janë të mjaftueshme që të mbulojnë rrezikun e perceptuar të tregut dhe të blerësit dhe shpenzimet administrative. Si plotësim të këtyre shpenzimeve, disa nga këto përfshijnë edhe “reserve margin” në normën e premisë që të mbulojnë humbjet e mëdha individuale potenciale ose moratoriumet e përgjithshme të pagesave vendore/regjionale.

Vendet e OECD-së i kanë rregulluar drejtimet (mënyrat) në të cilat AKE zyrtare operojnë, me qëllim që të kufizojnë aftësinë (potencën) e qeverive që të përdorin agjencitë e tyre për kredi eksporti që të fitojnë kontrata eksporti, duke u ofruar eksportueseve të tyre terme dhe kushte të cilat janë më të favorshme. Me qëllim që të stopohet kjo “ngarendje kah fundosja” (race to the bottom), shumica e vendeve eksportuese kanë negociuar Marrëveshjen e OECD-së për mbështetje zyrtare të kredive për eksport, gjithashtu e njohur edhe si “Consensus” ose “Consensus Arrangement.”
Zyrtarisht e njohur si “Arrangement on Guidelines for Officially Supported Export Credits,”
 është një marrëveshje gjentile midis shumicës së vendeve anëtare të OECD-së. Marrëveshja (ujdia) përcakton terme dhe kushte të bollshme të cilat mund t’ju lejohen për kredi eksporti, brenda afatit kohor të pagesës prej dy e më shumë vjetësh. Kjo përfshin nivelin minimal të premisë, rregullat rreth depozitave dhe ripagesave si dhe periudhën maksimale të kreditit. Qëllimi i kësaj Marrëveshje është limitimi, ose eventualisht eliminimi i shtrembërimeve të shkaktuara nga dhënia e kredive të eksportit.  

Konsensusi përcakton periudhën maksimale të lejuar të kreditit në pajtim me klasifikimin e marrë të një vendi për qëllime të Marrëveshjes si vend në kategori 1 (më shumë të pasura) dhe vend në kategorinë 2 (të gjitha vendet tjera).

· Për vendet në kategorinë  e parë, afati maksimal i pagesës është 5 vjet, me mundësi shtyrjeje të afatit në 8,5 vjet, pas njoftimit të mëparshëm të OECD-së;

· Afati kohor maksimal i shlyerjes së borxhit (kredisë) për vendet në kategorinë e dytë është 10 vjet.

Ndërtimi i anijeve, aeroplanëve, termocentraleve (nukleare dhe konvencionale), energjia e ripërtërishme, hidrocentralet dhe projektet e trajtimit të ujërave të zeza si dhe projekte të ngjashme, janë subjekt i rregullave të veçanta.

Në anën tjetër, ‘Berne Union’
 është organizatë prijëse ndërkombëtare në sektorin e ofrueseve privatë dhe publikë të kredive të eksportit dhe të sigurimit të investimeve. E themeluar në vitin 1934, është organizatë ndërkombëtare, jofitimprurëse, e përkushtuar në mbështetjen e tregtisë ndërkombëtare dhe të investimeve duke u kujdesur për pranimin ndërkombëtar të principeve të ‘buta’ në kredi të eksportit dhe sigurim të investimeve dhe përmes ofrimit të forumit për këmbime profesionale midis vendeve anëtare.  

Vendet anëtare të Unionit të Bernës ofrojnë lidhje të rëndësishme të qarkullimit të mallrave, shërbimeve dhe investimeve kapitale anekënd botës. Përmes involvimit të Unionit të Bernës në transaksione dhe projekte të mëdha dhe të vogla, ndihmohet që tregtia dhe investimet të jenë realitet. Këtë e bëjnë përmes ofrimit të siguracioneve ose të garancive që të mbrohen kompanitë eksportuese, investitorët dhe institucionet financiare kundrejt rreziqeve politike dhe/ose komerciale. Disa nga anëtarët e Unionit ofrojnë gjithashtu edhe shërbime direkte financiare.

Anëtarët më të rëndësishëm të Unionit të Bernës janë: AIG USA (AIG Global Trade & Political Risk), ASHRA Israel (Israel Export Insurance Corp Ltd), ATRADIUS The Netherlands, CESCE Spain (Compania Espanola de Seguros de Credito a la Exportacion), COFACE France (Compagnie Française d'Assurance pour le Commerce Exterieur), ECGC India (Export Credit Guarantee Corporation of India Ltd), ECGD UK (Export Credits Guarantee Department), EDC Canada (Export Development Canada), EFIC Australia (Export Finance & Insurance Corporation), EGAP Czech Republic (Export Guarantee and Insurance Corporation), EH GERMANY Germany (Euler Hermes Kreditversicherungs-AG), KUKE Poland (Export Credit Insurance Corporation), MEHIB Hungary (Hungarian Export Credit Insurance Ltd), MIGA Multilateral (Multilateral Investment Guarantee Agency, World Bank Group), NEXI Japan (Nippon Export and Investment Insurance), OEKB Austria (Oesterreichische Kontrollbank Aktiengesellschaft), OPIC USA (Overseas Private Investment Corporation), PWC Germany (PwC Deutsche Revision AG), SACE Italy (Istituto per i Servizi Assicurativi del Credito all'Esportazione), SERV Switzerland (Swiss Export Risk Insurance), SID Slovenia (Slovene Export Corporation Inc), SINOSURE China (China Export & Credit Insurance Corporation), TURK EXIMBANK Turkey (Export Credit Bank of Turkey), US EXIMBANK USA (Export-Import Bank of the United States), ZURICH USA (Zurich Emerging Markets), etj..
Karshi Unionit të Bernës, ekziston edhe i ashtuquajturi ‘Klubi i Pragës,’ anëtarët e të cilët  janë të involvuar në sigurimin ose garantimin e transaksioneve për kredi eksporti dhe të sigurimit të rrezikut politik, por që ende nuk i plotësojnë kërkesat-kushtet e hyrjes në Unionin e  Bernës. 

Anëtarët (agjencitë) më të njohura janë: AOFI Serbia (Export Credit and Insurance Agency of the Republic of Serbia), ATI Multilateral (African Trade Insurance Agency), BAEZ Bulgaria (Bulgarian Export Insurance Agency ), ECGE Egypt (Export Credit Guarantee Company of Egypt), ECIC SA South Africa (Export Credit Insurance Corporation of South Africa Ltd.), EGFI Iran (Export Guarantee Fund of Iran), EXIM R Romania (Eximbank of Romania), HBOR Croatia (Croatian Bank for Reconstruction & Development), IAIGC Multilateral (Inter-Arab Investment Guarantee Corp), ICIEC Multilateral (Islamic Corp for the Insurance of Investment & Export Credit), IGA Bosnia and Herzegovina (Investment Guarantee Agency), KECIC Kazakhstan (Kazakhstan State Insurance Corporation for Export Credit & Investments), MBDP Macedonia (Macedonian Bank for Development Promotion), SEP Saudi Arabia (The Saudi Fund for Development), SMECA Serbia and Montenegro (Serbia & Montenegro Export Credit Agency), VNESHECONOMBANK Russia (Bank for Development and Foreign Economic Affairs), etj..
Agjencitë prijëse për kredi dhe financim të eksportit
Agjencitë në Shtetet e Bashkuara të Amerikës
34.
Në SHBA
 veprojnë tri agjenci të mirënjohura që sigurojnë shërbime të ofrimit të formave të ndryshme të kreditimit të eksporteve si dhe programe të sigurimit – garancisë, me qëllim që të zvoglohen ndikimet negative të efekteve të rreziqeve komerciale dhe politike në tregtinë dhe investimet e jashtme:

· Eksport Import Banka e Shteteve të Bashkuara [Export Import Bank of United States (Ex-Imbank)];

· Korporata për financimin e eksporteve private [Private Export Funding Corporation];

· Korporata për investime të jashtme private [Overseas Private Investment Corporation]

· Export Import Bank of United States - Ex-Imbank
Export Import Bank (Ex-Imbank) u krijua në vitin 1934 me qëllimin fillestar të lehtësimit të tregtisë Sovjetiko-Amerikane, ndërsa misioni i sotëm është financimi dhe lehtësimi i eksportimit të mallrave dhe shërbimeve amerikane dhe ruajtja e aftësisë konkurruese të korporatave amerikane në tregjet e jashtme. 
Ex-Imbank operon si një agjenci e pavarur e qeverisë amerikane dhe si e tillë ajo ka besueshmërinë e plotë të Shteteve të Bashkuara.
Ex-Imbank, që nga krijimi i saj, ka mbështetur një vlerë të konsiderueshme mallrash eskporti që kapin shumën prej më se 300 miliardë dollarësh. Në fakt, që nga viti 1988,  Ex-Imbank ka financuar, ka garantuar ose siguruar eksporte amerikane në shumën prej më se 14 miliardë dollarësh.
Programet e Ex-Imbank hartohen edhe për të nxitur sektorin privat për të financuar eksportet amerikane, duke marrë kështu (sektori privat) përsipër një pjesë të rrezikut të besueshmërisë si dhe duke siguruar financime të drejtpërdrejta për importuesit e huaj, në rastin kur huadhënësit privatë nuk dëshirojnë të bëjnë një gjë të tillë. 
Për të përmbushur objektivat e lartëcekura, Ex-Imbank ofron programe të cilat mund të klasifikohen siç vijon:

1. Programet e garancisë;

2. Programet e huave;

3. Programet e sigurimeve bankare;

4. Programet e sigurisë së kredive për eksport.
Programet e garancisë. Dy nga programet të cilat janë të përdorshme kudo janë: 

· Programi i garantimit të kapitalit operacional;

· Programi i garantimit afatmesëm.

Programi i garantimit të kapitalit operacional i nxitë bankat tregtare që të japin financime afatshkurtëra për eksportuesit e përshtatshëm, duke i siguruar një garanci të gjerë që mbulon 90 deri 100 përqind të kryegjësë (principalit) dhe të interesit të huasë. Kjo garanci e mbron huadhënësin nga rreziku i paaftësisë paguese tësit; ajo nuk e mbron eksportuesin nga rreziku i mospagesës nga blerësi i jashtëm. Huatë janë plotësisht të kolateralizuara nga faturat e arkëtueshme dhe inventaret e eksporteve, ndërsa kërkojnë pagimin e komisioneve të garancisë në favor të Ex-Imbank. Faturat e arkëtueshme të eksporteve zakonisht mbështeten në sigurimin e kredive për eksport ose në letër kredi.

Programi i garancisë afatmesme i nxit bankat tregtare që të financojnë shitjen e paisjeve kapitale dhe të shërbimeve amerikane tek blerësit e dëshmuar. Ex-Imbank garanton 100 përqind shumën fillestare (kryegjënë) dhe interesin e huasë. Shuma që Ex-Imbank e financon nuk mund të kalojë më shumë se 85 përqind të çmimit të kontratës.
Ky program është i hartuar në atë mënyrë që të financojë produkte që shiten në një bazë kohore afatmesme, me terma pagese që lëvizin (ndryshojnë) zakonisht nga një deri në pesë vjet. Komisionet e garancisë që i paguhen Ex-Imbank përcaktohen nga termet e ripagesës dhe nga rreziku i blerësit. Ex-Imbank ofron tashmë një program të lizingut, me qëllim të financimit të pajisjeve kapitale dhe shërbimeve të lidhura me to.

Programet e huave. Dy nga programet më të mirënjohura të huave janë: Programi i hauve të drejtpërdrejta dhe Programi i huave për financimin e projekteve. 

Sipas Programi i huave të drejtpërdrejta, Ex-Imbank u ofron drejtpërdrejt blerësve të huaj hua me përqindje fikse, për të blerë pajisje kapitale dhe shërbime amerikane për një periudhë afatmesme dhe afatgjatë.  Shuma totale e financimit nuk mund të kalojë më shumë se 85 përqind të çmimit të kontratës. Termat e ripagesës varen nga shuma që merret hua, por normalisht shkon nga 1 deri në 5 vjet për transaksionet afatmesme dhe 7 deri në 10 vjet për transaksionet afatgjata. Normat e interesit për huatë e Ex-Imbank janë përgjithësisht më të ulëta se normat e interesit në treg.

Programi i huave për financimin e projekteve u jep mundësinë bankave, Ex-Imbank ose që të dyjave së bashku, që të akordojnë financime afatgjata për pajisje kapitale dhe shërbime të lidhura me to për realizimin e projekteve të mëdha. Këto projekte zakonisht kanë të bëjnë me projekte të mëdha të infrastrukturës, siç mund të jenë centralet elektrike, shlyerja e të cilave varet nga fluksi i keshit që gjeneron projekti. 
Shumë korporata amerikane janë të përfshira në këto lloj projektesh. Normalisht, Programi kërkon që një pjesë prej 15 përqind të paguhet në para nga blerësi i hauj, ndërsa e jep mundësinë për garantimin deri në 85 përqind të shumës së kontratës. Komisionet dhe normat e interesit ndryshojnë (lëvizin) varësisht nga shkalla e rrezikut të projektit.

Programet e sigurimeve bankare. Ex-Imbank u ofron bankave disa lloje policash sigurimi. Më e përdorshmja është Polica e letër kredisë së bankës. Kjo policë i jep mundësi bankave që ta konfirmojnë letër kredinë e emituar nga bankat e huaja që mbështesin blerjen e eksporteve amerikane. Pa një sigurim të tillë, disa banka nuk do të ishin të gatshme të merrnin përsipër rrezikun  politik dhe komercial që shoqëron konfirmimin e një letër kredie. Bankat sigurohen deri në 100 përqind për bankat shtetërore, ndërsa 95 përqind për të gjitha llojet e tjera të bankave. Çmimi shtesë i siguracionit bazohet në llojin  e blerësit, termat e ripagesës dhe vednin e blerësit.

Polica e kreditimit të institucionit financiar të blerësit nxirret (emitohet) në emër të bankës. Kjo policë siguron huatë e bankave për blerësit e huaj për periudha afatshkurtëra. 

Ekzistojnë disa lloje të policave afatshkurtëra dhe afatmesme të sigurimit për eksportuesit, bankat dhe kërkuesit e tjerë të përshtatshëm. Faktikisht, të gjitha policat sigurojnë mbrojtje kundër rrezikut të mospagesës së blerësve të huaj. Nëse blerësi i huaj nuk arrin që eksportuesin ta paguajë për arsye tregtare, siç mund të jenë problemet me fluksin e keshit ose paaftësia paguese, Ex-Imbank i rimburson eksportuesit një shumë prej 90 deri 100 përqind të fondeve të siguruara, në varësi të llojit të policës dhe të blerësit. Por, nëse humbja vjen për shkak të faktorëve politikë, siç mund të jetë kontrolli i këmbimit të valutave ose lufta, Ex-Imbank i rimburson eksportuesit 100 përqind të fondeve të siguruara. 
Eksportuesit mund t’i përdorin policat e sigurimit si një element marketingu, pasi që sigurimi i jep mundësi atyre që ofrojnë terma më konkurruese, ndërkohë që janë të mbrojtura nga rreziku i mospagesës. 
Eksportuesit mund t’i përdorin policat e sigurimit gjithashtu edhe si një mjet financimi duke i lënë të ardhurat e policës së sigurimit si kolateral tek një bankë. Për disa vende të veçanta, mund të zbatohen disa kufizime, në varësi të eksperiencës së Ex-Imbank dhe kushteve aktuale ekonomike dhe politike.

Polica e biznesit të vogël siguron një mbulim të zgjeruar për eksportuesit e rinj dhe bizneset e vogla. Polica siguron shitjet afatshkurtëra me kredi (deri në 180 ditë) tek blerësit e aprovuar. Përveç sigurmit të një mbulimi të masës 95 përqind ndaj rrezikut të falimentimit tregtar dhe 100 përqind në rast të rrezikut politik, polica ofron çmime të ulëta shtesë dhe asnjë zbritje për humbjet nga rreziku tregtar. Eksportuesi mund ta përdorë policën si kolateral në një bankë.

Policë ombrella funksionon në një mënyrë paksa më ndryshe. Ajo nxirret në favor të një “administratori”, si për shembull një bankë, shoqëri tregtare, ndërmjetës eksportesh apo agjenci qeveritare. Mbajtësi i policës e administron atë për shumë eksportues dhe i lehtëson eksportuesit nga përgjegjësitë administrative që shoqërojnë policën. Mbrojtja afatshkurtër në këtë rast është e ngjajshme me sigurimin që e ofron Polica e biznesit të vogël, ndërsa nuk ka zbritje për humbjet nga rreziku tregtar. Të ardhurat e policës mund të përdoren si kolateral në një bankë për qëllime financimi.

Polica e blerësve të shumëfishtë përdoret kryesisht nga eksportuesit me përvojë. Ajo siguron mbrojtje për shitjet e eksporteve në periudhë afatshkurtër tek shumë blerës të ndryshëm. Çmimet shtesë bazohen në profilin e shitjeve të eksportuesit, në historikun  e besueshmërisë, në termat e pagesës, në vendin si dhe në faktorë të tjerë. Bazuar në eksperiencën e eksportuesit dhe besueshmërinë e blerësit, Ex-Imbank mund t’i njohë eksportuesit autoritetin që të aprovojë paraprakisht blerësit deri në një limit të caktuar.

Polica e blerësit të vetëm krijon mundësinë që një eksportues të sigurojë në mënyrë të përzgjedhur disa transaksione afatshkurtëra me blerësit e aprovuar paraprakisht. Çmimet shtesë bazohen në termat e pagesës dhe rrezikun e transaksionit. Ekziston gjithashtu edhe një Policë afatmesme që shërben për sigurminin e shitjeve tek një blerës i vetëm për periudha kohore nga 1 deri në 5 vjet.

Ex-Imbank ka nënshkruar marrëveshje partneriteti me më shumë se 30 shtete me qëllim të promovimit gjithnjë e më shumë të shërbimeve tregtare qeveritare. 
Për shembull, në Florida, “Florida Export Finance Corporation” ofron shërbime të sigurimit të kredisë për eksporte, të financimit të tregtisë dhe garanton eksportet me origjinë nga Florida.

Disa shoqëri private sigurimesh, si psh. AIG, ofrojnë gjithashtu lloje të ndryshme të policave të sigurimit të cilat mund të përdoren për zvogëlimin e rrezikut. Ato përdoren shpesh kur Ex-Imbank nuk nxjerr polica sigurimi apo kur nuk dëshirohet sigurimi nga kjo bankë.

· Private Export Funding Corporation (PEFCO)

PEFCO është një shoqëri private,ndërsa zotërohet nga një konsorcium i bankave tregtare dhe shoqërish industriale. Në bashkëpunim me Ex-Imbank, ajo ofron financime me interesa fikse për periudha afatmesme dhe afatgjata për blerësit e huaj. Ex-Imbak garanton të gjitha huatë për eksporte që i jep PEFCO. Shumë nga huatë e PEFCO jepen për financimin e projekteve të mëdha, si psh. për pajisje për aeroplanë ose për centrale elektrike, të cilat kanë një periudhë shlyerjeje të gjatë – 5 deri në 25 vjet. 

Meqenëse bankat tregtare zakonisht nuk japin kredi me afate kaq të gjata, PEFCO mbush këtë boshëllëk në treg. 
PEFCO shërben gjithashtu edhe si një blerës në tregun sekondar të huave për eksport, të akorduara nga bankat amerikane. PEFCO i grumbullon fondet në tregjet e kapitalit nëpërmjet emitimit të obligacioneve afatgjatë. Këto obligacione janë të tregtueshme, sepse ato faktikisht janë të siguruara nga huatë e garantuara nga Ex-Imbank.

· Overseas Private Investment Corporation (OPIC)
E formuar në vitin 1971, OPIC është E formuar në vitin 1971, OPIC është një agjenci federale vetëfinancuese, përgjegjëse për sigurimin e investimeve direkte amerikane në vende të jashtme, kundrejt rreziqeve nga ndryshimi i kursit të këmbimit të valutave, shpronësimeve arbitrare dhe rreziqeve të tjera politike. Nëpërmmjet huave direkte apo programeve të garancisë, OPIC ofron financime afatmesme dhe afatgjata për investitorë amerikanë që kryejnë investime jashtë SHBA. 
Përveç sigurimit të përgjithshëm dhe programeve të financmit, OPIC ofron lloje të veçanta të sigurisë për eksportuesit që kërkojnë ose zbatojnë kontrata të huaja. Kontraktorët amerikanë mund të sigurojnë veten kundrejt mosmarrëveshjeve kontraktuale dhe bile edhe për kërkimin e gabuar të letër kredisë mbështetëse. Që nga viti 1971, OPIC ka mbështetur investimet e jashtme amerikane në një vlerë prej mbi $138 miliardë.

Departamenti për Garanci të kredive për eksport në Britani të Madhe
 - (ECGD UK)

Për shkak të rreziqeve të trashëguara në tregtinë ndërkombëtare, institucionet qeveritare dhe sektori privat ofrojnë forma të ndryshme të kreditimit të eksporteve, financimit të eksporteve dhe programe garancie, me qëllim të zvogëlimit të rrezikut dhe nxitjes së tregtisë së jashtme. Në shumë vende ekzistojnë agjenci të tilla të financimit dhe të garantimit të eksporteve.

Në Britani të Madhe, Departamenti për garanci të kredive për eksport (Export Credits Guarantee Department) është krijuar në vitin 1919, si departament qeveritar që i jep përgjegjësi Sekretarit të shtetit për tregti dhe industri, ndërsa sot kjo agjenci vepron sipas Ligjit për garanci eksporti dhe investime të jashtme të vitit 1978
.

Aktivitetet e Departamentit për garanci të kredive për eksport zbërthehen në tri divizione kyçe, siç vijon:

· Grupi për shërbime garancie [The Insurance Services Group (ISG)]

Ky grup me bazë është në Kardif, ndërsa vepron nëpërmes rrjetës nacionale të përbërë nga nëntë qendra regjioanle. Ky ofron shërbime mbulese – garancie për produkte të shitura me kredi afatshkurtëra, d.m.th. më pak se dy vjet.

· Projekt Grupi [The Project Group]

Ky divizion është i vendosur në qendrën e Departamentit për garanci të kredive për eksport në Londër, ndërsa ofron shërbime mbulimi për kredi afatmesme dhe afatgjata që t’i përkrahë projektet e njohura të biznesit të eksportuesëve britanikë.

· Sigurimi i investimeve të jashtme [Overseas Investment Insurance]

Ky divizion është i vendosur në Londër dhe është një skemë e dizajnuar që të ofrojë mbulesë (mbrojtje) kundrejt nivelit të rrezikut, duke përfshirë shqetësimet civile dhe problemet në transferin e valutave të jashtme nga kompanitë britanike që kanë investime të jashtme.

· Zhvillimet evolutive të Departamentit për garanci të kredive për eksport

Në vitin 1989, është bërë një studim gjashtë mujorë, i sponzorizuar nga qeveria britanike, me qëllim që të shqyrtohet se si Departamenti mund t’u dalë më mirë për zot kërkesave të shtuara të eksportuesëve britanikë në të ardhmen, veçmas pas vitit 1992 dhe shfaqjes së tregut unik evropian. Ky raport rekomandonte atë se Grupi për shërbime garancie (The Insurance Services Group) dhe Projekt Grupi (The Project Group) duhet që të punojnë ndaras - si biznese të veçuara.

Duke ndjekur këto rekomandime të raportit, qeveria ka shpallur planin e ndarjes të dy grupeve kryesore të departamentit për garanci të kredive për eksport dhe eventualisht ta privatizojë grupin për shërbime garancie (ISG), për një periudhë tranzitore prej tri vjetësh, duke filluar nga prilli i vitit 1991. Gjatë kësaj periudhe tranzitore, qeveria do të zvogëlojë pjesëmarrjen e saj në këtë trup qeveritar, ndërsa akoma të garantojë obligimet e ri-sigurimit dhe sigurimet për kompanitë të cilat punojnë në vendet të cilat kanë nivel të lartë të rrezikut politik (sigurim të cilin ndoshta agjencitë private për garantim të kredive për eksport nuk e ofrojnë plotësisht).

· Grupi për shërbime garancie (Insurance Service Group - ISG)

ISG, në fillim të vitit 1990, ka siguruar kredi afatshkurtëra eksporti për biznese në vlerë prej 13 miliardë funtash, duke mbuluar të gjitha format e shitjes të bazuara në kesh, sipas termave të kredisë 180 ditëshe. Mbulimi shkonte zakonisht në shumën prej 90 përqind të humbjes në rast të rrezikut komercial, siç është bankroti ose mospagesa, ose deri në 95 përqind për mbulimin e humbjeve nga rreziku politik.

Në rast se blerësi nuk e pranon dërgesën e mallrave sipas kontratës, eksportuesi e pranon “humbjen e parë” në shumën prej 20 përqind, ndërsa ISG e merrë 90 përqind të mbetjes.

Garancia afatshkurtër është e strukturuar për ata eksportues të cilët shesin në bazë të kredisë të ranguar deri në 180 ditë, me normë të favorshme të premisë për hyrje të kompanive të cilat janë të gatshme të sigurojnë tërë qarkullimin e tyre, varësisht nga tregjet në të cilat ata tregtojnë mallrat dhe shërbimet e tyre. Kështu, ISG nuk insiston në atë që i tërë biznesi i eksportuesit të jetë i mbuluar me termet e politikës së saj për garanci afatshkurtër. Kjo duket se shkon kah ajo që të jetë fleksibël në të dyja anët: në termet e aranzhimit të mbulimit (garantimit) dhe në termet e ngarkesën pasusese me premi të palës që kërkon shërbime sigurimi.

Garantimi zakonisht fillon që nga dita e ngarkimit – transportit (shipment date), ndonëse në rast se kompanitë prodhojnë mallra të cilat nuk kanë mundësi që me lehtësi të gjejnë shkarkim alternativ, në rast të dështimit të blerësit, atëhërë ISG gjithashtu do të ofrojë mbulesë (garanci) para-transportuese (pre-shipment cover). 

Premitë (premiums) për garancitë afatshkurtëra përfshijnë pagesën vjetore, të bazuar në qarkullimin e eksportuesit dhe në shtrirjen deri te e cila ai shërbehet me shërbimet e limituara të grupit për shërbime të kredisë, së bashku me preminë mujore e cila bazohet në vlerën e deklaruar të biznesit.

ISG  i vë limitet për kredi individuale për blerësit e jashtëm të eksportuesit, të dizajnuara (limitet) që të mirëmbajnë një formë të kontrollit të rreziqeve të siguruara. Kur çdo gjë është në rregull, limitet e kredisë normalisht do të zgjasin dy vjet.

· Projekt Grupi (Project Group)

Kriza ndërkombëtare e borxheve ka shkaktuar një krizë të ashpër në biznesin e projekteve të disponueshme për eksportuesit të involvuar në ndërtimtari dhe në biznesin e të mirave kapitale. Aty ku kemi në dispozicion projekte të bizneseve kapitale, aty kemi të bëjmë me shuma të mëdha parash që të mbështeten këto projekte, prandaj zakonisht kemi rrezik të madh të pagesave. 

Përveç kësaj, bazuar në shkallën e lartë të vlerës së eksporteve, ekziston nevoja e qartë për furnizues që të kërkojnë fonde të konsiderueshme, të siguruara. Këtë mund ta bëjnë përmes Projekt grupit të Departamentit për garanci të kredive për eksport.

Shërbimi më kryesor i Projekt grupit është të siguruarit e shitjes së projekteve, ndërsa e siguron eksportuesin kundrejt mospagesës. 

Mbulon shumat deri në 90 përqind të humbjeve të gjeneruara nga rreziku komercial ose politik, ndërsa për shkak të natyrës së vlerës së lartë të eksporteve të tilla, Projekt grupi mund të krijojë politika të cilat përfshijnë humbjet e shkaktuara gjatë kohës së procesit të prodhimit.

Projekt grupi mund të ndihmojë eksportuesit edhe në gjetjen e fondeve të domosdoshme që të lehtësojnë atë në grantimin e periudhës së kreditit të kërkuar. 

Alternativë tjetër e të ndihmuarit të eksportuesëve është lehtësia e marrjes së kredive nga blerësit, sepse Projekt grupi garanton ripagimin e plotë të huave të cilat bankat britanike mund t’ju japin blerësve, që këta t’i paguajnë eksportuesit me terme të keshit. 
· Sigurimi i investimeve të jashtme (Overseas Investment Insurance)

Ky shërbim është i lidhur me ofrimin e sigurisë atyre kompanive britanike të cilat kanë bërë investime të jashtme në afat prej më shumë se tri vjetësh dhe të cilat mund të jenë të ndijshme (prekshme) nga rreziqet. Para se gjithash, sigurimet e investimeve të jashtme e mbulojnë eksportuesin kundrejt eksproprijimit (shpronësimit) në format më të ndryshme, duke filluar që nga aplikimi i përgjithshëm i politikës së nacionalizimit nga vendet nikoqire e deri te rastet individuale të përndjekjes. 

Këto sigurime gjithashtu mund të përfshijnë edhe mbrojtjen kundrejt luftës, restriksioneve të transfereve dhe rreziqeve specifike që zënë fill nga marrëveshjet e veçanta që janë lidhur midis investitorëve nga Britana e Madhe dhe qeverive mikëpritëse (të vendeve ku janë kryer investimet).

Intervali kohor i sigurimeve të tilla është zakonisht deri në 15 vjet, me premi vjetore midis 0.7 deri 1 përqind. Kur njëherë përcaktohen, premitë më nuk ndryshojnë sipas vlerësimit të pastajshëm të rrezikut.

Agjencitë në Gjermani
Sigurmi i kredisë së eksportit ofrohet nga një konsorcium i cili kryesohet nga Hermes, ndërsa përbëhet nga:
· Hermes Kreditversicherungs AG, dhe 

· Treuarbeit AG Wirtschaftsprufungsgesellschaft. 

Hermes është një kompani private e cila vepron si agjente e qeverisë federale, e cila e ka autorizuar atë që të zgjasë garancitë e kredisë së eksportit në llogari të saj. 

Hermes ofron dy lloje të garancisë:

· Garancinë për blerës privatë (Garantie), dhe 

· Garancinë për blerës publikë, ose qeveritarë (Burgschaft).

Që të dyja, natyrisht, janë të disajnuara që të mbrojnë eksportuesit dhe bankat në rast të mospagesës ose pagesës së frustruar (dështuar). Një dallim midis këtyre dy llojeve të sigurmit të kredisë së eksportit për eksportues qëndron në shumën e pasiguruar që ai pret ta sigurojë. Në rastin e Burgschaft-it, kjo është 10 përqind, ndërsa për Garantie kjo zakonisht është 15 përqind dhe nganjëherë arrinë deri në 25 përqind.

Hermes i proceson aplikacionet e bëra nga eksportuesit dhe bankat, ndërsa bën politikë garantimi të përshtatshme. Politika gjermane e garantimit të kredisë për eksport kryesohet (udhëhiqet) nga një komitet ndërministror (i njohur si IMA), i cili përbehet nga përfaqësuesit e Ministrisë për Çështje Ekonomike, Minsitrisë së Financave, Ministrisë së Punëve të Jashtme dhe Minsitrisë për Bashkpunim Ekonomik. 
Hermes i mbulon dy llojet e rreziqeve: komercial dhe politik, për të dy periudhat: para dhe pas ngarkesës-transportit.

Financimi zyrtar i eksportit gjerman bëhet përmes Kreditanstalt fuer Wiederaufbau (KfW), e krijuar pas Luftës së Dytë Botërore, si një kanal vendor i financimit të rindërtimit gjerman. 
KfW kishte role të ndryshme, por në sektorin e eksporteve ishte një mjet përmes të të cilit financimet afatmesme dhe afatgjata u ofroheshin blerësve të produkteve gjermane në vendet në zhvillim. Kjo mund të ketë forma të ndryshme, siç ishte psh. grante ndihmash ose fonde (hua) të buta. Kryesisht është financuar nga buxheti federal, por gjithashtu ajo merr fonde edhe në tregjet e kapitalit.

Agjencitë në Francë
Në Francë, garantimi i kredive për eksport bëhet nga Compagnie Française d’Assurance pour le Commerce Extérieur (COFACE), një shoqëri e përbashkët aksionare, gjysëm-publike. COFACE mbulon rrezikun komercial afatshkurtër, me mbulesë nga kontoja e saj, ndërsa mbulon edhe rreziqet në afat të mesëm në llogari të qeverisë. Me garantimin e COFACE, eksportuesit francezë kanë mundësi që të kenë akces në fondet zyrtare me norma fikse të kamatës, sipas termave të “Consensus Arrangament”-it të OECD-së.

Linjat e veprimit të COFACE zbërthehen në tri kategori, duke ofruar një shkallë të ndryshueshme të përqindjes së garantuar:

· Linjat specifike për transaksionet individuale;

· Linjat e pajtuara të veprimit të cilat ofrojnë garancione në parim të vlefshme deri në 3 vjet, me të drejtën e eksportuesit që të nominojë shitjet të cilat do të mbulohen;

· Linjat e përgjithshme të veprimit të cilat zakonisht mbulojnë tërë qarkullimin e eksportuesit, ndonëse nganjëherë eksportuesi mund të ketë dëshirë që t’i veçojë disa vende.

COFACE mbulon rreziqet komercilae afatshkurtëra, në llogari të saj. Për të gjitha rreziqet e tjera, duke përfshirë edhe rrezikun politik afatshkurtër, ai vepron në emër të qeverisë, duke shkuar deri te lartësitë maksimale të rrezikut politik. Formulimi i politikës qeveritare dhe koordinimi i mbështetjes zyrtare në këtë lëmi është në kompetencë të Direction des Relations Economiques Extérieures (DREE), drejtori e cila është pjesë e Ministrisë së Financave.
Banka franceze për tregti të jashtme, në pronësi të qeverisë (Banque Française du Commerce Extérieur (BFCE) participon në ri-financimin e pjesërishëm të kredive zyrtare të eksportit deri në 7 vjet afat të kthimit dhe ofron financa për kredi për më shumë se 7 vjet afat maturimi.
Banka zyrtare për zhvillim
 Caisse Centrale de Coopération Economique (CCCE) ofron financa në terme të buta, të cilat gjithashtu mund të jenë të përziera me grante që të sigurohen financime – kredi mikse.

Agjencitë në Itali

Sigurimi zyrtar i kredisë për eksport në Itali ofrohet nga Sezione Speciale per I’Assicurazione de Credito all’Esportazione (SACE), ndërsa mbështetet nga qeveria. Kjo organizatë mbulon një gamë të gjerë të rreziqeve komerciale dhe politike, të shoqërurara me shitjet dhe investimet e jashtme dhe me lizing e prijekte kapitale.

Transaksionet afatshkurtëra (të definuara si diçka që zgjasin 2 vjet) involvojnë garanci gjithëpërfshirëse, ose specifike për rreziku politik dhe atë komercial. 
Garancia afatmesme është e veçantë në natyrë dhe mbulon tri kategori të rrezikut: 

· vetëm rrezikun politik; 

· rrezikun politik dhe komercial për blerës privatë me garanci bankare; dhe

· rrezikun politik dhe komercial për blerës privatë pa garanci bankare.

Në të shumtën e rasteve, mbulimi i rrezikut shkon deri në 90 përqind.

Financimi zyrtar i eksportit ofrohet nga Istituto Centrale per il Credito a Medio Termine (Medocredito), i cili ndihmon re-financimin e huave të eksportit dhe strukturën e interesit (interest make-up). Eksporti italian ndihmohet, respektivisht financohet nga institucionet vendore financiare kreditore, siç është Efibanca dhe Istituto Mobiliare Italiano, të cilat janë të kontrolluara nga shteti.

Agjencitë në Japoni

Garantimi i kredive ofrohet nga Divizioni i garantimit të eksport-importit pranë Ministrisë së Tregtisë dhe Industrisë Ndërkombëtare
. Divizioni i garantimit të eksport-importit e mbulon garantimin e përgjithshëm të eksportit, garantimin e proceseve, garantimin e valutave të jashtme dhe gjithashtu i mbulon edhe humbjet që janë të lidhura me obligacionet dhe me mospagimin e kambialeve. Mbulimi i rrezikut është i ndryshëm, por zakonisht sillet deri në 95 përqind për rrezikun politik, ndërsa deri në 65 përqind për rrezikun komercial.

Financimet e eksporteve japoneze janë të fokusuara rreth bankës japoneze për eksport-import (Japanese Export-Import Bank - Jexim). Jexim ofron kredi për furnitorë, kredi investimi dhe kredi importi, si dhe kredi direkte për organizata ndërkombëtare që ofrojnë hua të palidhura (untied loans), ose, alternativisht, ajo mund të futet në aranzhmane bashkëfinancuese me organizata të tilla, siç është Banka Botërore. 

Eksportuesit japonezë mund të mobilizojnë fonde të konsiderueshme që t’i kthejnë shitjet e tyre nga Fondi për kooperim ekonomik ndërkombëtar (Overseas Economic Co-operation Fund (OECF). Këto hua, nga trupat japoneze për ndihma, janë me norma të interesit jashtëzakonisht të favorshme.

Mbështetja e eksporteve me fonde të ndihmës dhe fonde zhvillimore

Rrethanat e jashtëzakonshme financiare në shumë vende në zhvillim, kanë ndikuar që fondet bilaterale dhe multilaterale të ndihmës dhe fondet zhvillomore të mos jenë burime të vetme të mbështetjes ekonomike por gjithashtu të jenë burime me të cilat eksportuseit mund t’i financojnë shitjet e tyre.

Mënyra më e mirë e sigurimit të parasë për të mbështetur kompanitë britanike në konkurrencën ndërkombëtare është të ofruarit e parasë nëpërmjet Overseas Development Administration’s (ODA) dhe Aid & Trade Provision (ATP), duke i përzier grantet e huave të buta me huatë komerciale, zakonisht të garantuara nga ECGD
.

· Administrimi i Zhvillimit të Jashtëm (The Overseas Development Administration - ODA)

ODA është pjesë e Zyrës së jashtme dhe të Komonveltit (The Foreign & Commonwealth Office), ndërsa është përgjegjëse kundrejt ministrit për zhvillim të jashtëm (The Overseas Development Minister). ODA e menaxhon tërë programin e ndihmës britanike, duke përfshirë alokimin e resurseve në programet e ndihmës të agjencive multilaterale dhe të kredive të eksportit.

Administrata (ODA) ofron fonde nga resurset e saja (në formë të huave dhe të granteve) dhe gjithashtu punon me departamentet tjera qeveritare dhe agjencitë e pavarura (për shembull, Oxfam). Fondet që i dedikohen programit të ndihmës në Britani të Madhe menaxhohen sipas direktivave të përcaktuara nga Komiteti për ndihmë zhvillimore i vendeve të OECD-së (Development Assistance Committee – DAC).

ODA është e organizuar në linja gjeografike, me departamente të cilat janë përgjegjëse për vendet më pak të zhvilluara (Less Developed Countries – LDCs) të Azisë, Afrikës, Pacifikut, Mediteranit, Lindjes së Mesme, Karaibeve dhe të Amerikës Latine. Përfaqësuesit  ekonomikë britanikë të jashtëm, më të rëndësishëm janë zyrtarët e departamentit për tregti dhe industri (The Department of Trade  & Industry - DTI) si dhe përfaqësuesit komercialë të FCO-së (The Foreign & Commonwealth Office), të cilët ofrojnë ndihmë e mbështetje në kooperim të ndërsjelltë, duke krijuar kështu Drejtorinë e përbashkët të DTI dhe të FCO.

Në operacionet e bashkëfinancimit, ODA punon me partnerë të ndryshëm, duke përfshirë EBRD (The European Bank for Reconstruction and Development), Bankën Botërore (The World Bank), agjencitë e kredive të eksportit dhe partnerë të tjerë bilateralë, siç është KfW gjermane. 

Huatë e buta janë ato hua të cilat janë të disponueshme me norma interesi koncesionale (të ulëta).

· Fondi për ndihmë dhe tregti (The Aid & Trade Provision - ATP)
ATP është fondi më i rëndësishëm britanik i ofrimit të kredive mikse (komerciale dhe koncesionale). Pa dyshim, nëse një kompani disponon me një projekt të vlefshëm sipas ATP-së, atëherë ky projekt ka shans që të jetë i akceptuar. Në veçanti mbulohen dhe mbështeten projektet e mëdha dhe kontratat e rëndësishme politike.

Në parim, me ATP është lehtë të aranzhohet puna (shërbimi). Kompania britanike duhet që të sigurojë garancinë zyrtare që të mbështesë pjesën komerciale të financimit të kontratës së tij dhe të kompletojë dokumentacionin e domosdoshëm. Ajo pastaj, mund të sigurojë 35 përqind të shpenzimeve të porosive të tij, përmes granteve ose huave të buta, të marrura nga qeveria qendrore. 

Që një kompani të përfitojë nga ATP, kontrata e saj duhet të përmbush disa nga kriteret e përcaktuara dhe të kalojë nëpërmes disa departamenteve, duke përfshirë edhe DTI dhe ODA. Në shumë raste, elementi komercial i pakos së ATP-së është i garantuar nga ECGD.

Ekzistojnë edhe pikëpamjet politike, prandaj fjalën e fundit për aprovimin e granteve të ATP e japin ministrat.

Nëse është e nevojshme që të bëhen studime të fizibilitetit ose studime të tjera që kompania të aplikojë për grante të ATP-së, atëherë mund të sigurohet Granti i Britanisë së Madhe për Kooperim Teknik (The UK Technical Cooperation Grant) që të mbulojë këto shpenzime.

Teknikisht, ATP është e arritshme për të gjitha vendet të cilat bruto prodhimin vendor për kokë banori e kanë më të ulët se 4.000 dollarë amerikanë. Në praktikë, megjithatë, shumë nga këto vende nuk janë të pranueshme për ATP, sepse ka vende kur ECGD nuk i mbulon dhe kështu, nuk mund të garantojë huatë komerciale të bankave, të domosdoshme për operacionet e ATP-së. Për këtë shkak, ekziston një alternativë – kërkimi i ndihmës nga CDC (The Commonwealth Development Cooperation).

CDC është agjenci e ndihmës e sektorit privat e cila vepron si burim i fondeve investive dhe gjithashtu si agjent që u mundëson qeverive të vendeve në zhvillim dhe investitorëve potencialë që të jenë së bashku. Është krijuar në vitin 1948 si kooperim kolonial zhvillimor (The Colonial Development Cooperation) që të mbështesë zhvillimin e kolonive britanike. CDC investon në letra me vlerë dhe në hua (jep hua), kryesisht për projekte që kanë të bëjnë me agrikulturë (projekte të fermave) dhe agroindustri (procesimimin e produkteve bujqësore).

Financimi multilateral i tregtisë ndërkombëtare

· Banka Botërore (The World Bank)

Banka Botërore është një nga burimet e rëndësishme të financimeve të eksporteve. Së pari është krijuar si bankë ndërkombëtare për rindërtim dhe zhvillim (IBRD), në vitin 1944, në konferencën e mbajtur në Bretton Woods. Qëllimi fillestar i themelimit ka qenë financimi i Evropës së shkatërruar pas Luftës së Dytë Botërore. Ndërsa sot ajo e vazhdon punën si një institucion i fuqishëm financiar i projekteve të ndryshme zhvillimore për vendet në zhvillim, anëtare të bankës, të cilat sigurimin e burimeve të financimit nga fondet private e kanë shumë të vështirë (të mos themi të pamundur). 

Banka financohet përmes kontributeve (kuotave) të vendeve anëtare të bankës dhe përmes marrjes së huave në tregjet financiare ndërkombëtare (përmes shitjes së obligacioneve dhe instrumenteve të tjera të borxhit), ndërsa ajo vepron sipas filozofisë fitimprurëse. Si rrjedhim, edhe huatë që ipen për qëllime zhvillimore janë pothuaj me norma komerciale të interesit, ndërsa huamarrësit përfitojnë nga fakti se banka u siguron vendeve në nevojë fonde për zhvillim atëherë kur këto vende nuk i kanë këto mjete financiare. Kështu, Asociacioni Ndërkombëtar për Zhvillim (The International Development Assotiation – IDA), si strukturë e Bankës Botërore, ofron hua ekskluzivisht për vendet më pak të zhvilluara, në terme koncesionale, si dhe mund të ofrojë fonde për ato vende të cilat nuk janë të mbuluara me agjenci të rëndësishme, të cilat i garantojnë kreditë e eksportit. Huatë e tilla janë afatgjata (deri në 50 vjet) dhe janë të orientuara kryesisht në përmirësimin e infrastrukturës dhe të zhvillimit ekonomik. 

Një aspekt kyç i misionit të Bankës Botërore është Huaja për Rregullime Strukturore, që u konceptua në vitin 1980
. Kjo lloj huaje ka për qëllim të nxisë rritjen ekonomike të vendeve në zhvillim për një periudhë afatgjatë. Për shembull, hua për rregullime strukturore u janë dhënë Turqisë, Meksikos dhe disa vendeve të tjera, më pak të zhvilluara, të cilat po përpiqen që të përmirësojnë bilancin e tyre tregtar.

Meqenëse Banka Botërore arrin të mbulojë vetëm një pjesë të financimeve për të cilat kanë nevojë vendet në zhvillim, ajo përpiqet që t’i shpërndajë fondet e saj duke hyrë në marrëveshje bashkëfinancimi. Kjo arrihet në mënyra të ndryshme, siç janë:

· Agjencitë zyrtare të ndihmës. Këto agjenci mund të bashkohen me Bankën Botërore  për të bashkëfinancuar projekte zhvillimore në vendet me të ardhura të ulëta.

· Agjencitë për kreditimin e eksporteve. Banka Botërore bashkëfinancon disa projekte që janë kapitalo-intenzive, të cilat arrijnë që të tërheqin edhe financimet e agjencive për kreditimin e eksorteve.

· Bankat tregtare. Banka Botërore bashkëpunon me bankat tregtare për të dhënë financime për zhvillimin e sektorit privat. Në vitet e fundit janë më shumë se 350 banka nga e gjithë bota që kanë pranuar që të hyjnë në bashkëfinancim me Bankën Botërore, siç është Bank of America, J. P. Morgan Chase & Co. dhe Citigroup.

Kohët e fundit, Banka Botërore ka themeluar Agjencinë për Garantimin e Investimeve Shumëpalëshe, e cila ofron sigurime të llojeve të ndryshme nga rreziku politik. Kjo është një mundësi më shumë (përveç Huasë për rregullime strukturore), me anë të së cilës Banka Botërore arrin të nxisë zhvillimin e tregtisë dhe investimeve ndërkombëtare.

Banka Botërore është një nga huamarrësit më të mëdhenj në botë. Huatë e saj vlerësohen në rreth 70 miliardë dollarë, ndërsa janë të diversifikuara në vende dhe në valuta të ndryshme. Ajo e ka marrë vlerësimin më të lartë të mundshëm të cilësisë së borxhit.

· Korporata Ndërkombëtare e Financave (The International Finance Corporation - IFC)

IFC-ja është krijuar në vitin 1956, për të ndihmuar industrinë në sektorin privat dhe shfaqjen (ngritjen) e tregjeve të kapitalit në vendet në zhvillim. Si organizëm, ajo ka një numër të madh vendesh anëtare. 

IFC ka për qëllim nxitjen e zhvillimit ekonomik nëpërmjet sektorit privat dhe jo atij qeveritar. IFC ndihmon me projekte të madhësive nga më të ndryshmet, përmes investimeve direkte në to dhe nëpërmjet gjetjes së kapitalit shtesë për projektet e tilla. Ajo jo vetëm që ofron kredi për kompanitë e vendeve në zhvillim, por shpesh blen edhe aksione të tyre, duke u bërë kështu edhe pronare në disa raste dhe duke mos mbetur thjesht vetëm kreditore e tyre. 

Pjesëmarrja dhe ndihma e saj vepron si katalizatore e investitorëve të tjerë, nga të dy anët: vendet në zhvillim dhe vendet e zhvilluara, duke mos mbetur financuesja e vetme e projekteve zhvillimore të kompanive private, në projekte të tilla ku merr pjesë IFC-ja.

IFC normalisht nuk do të investojë më shumë se 25 përqind të vlerës së projektit, kurse pjesa tjetër e fondeve sigurohet nga burime të tjera, ndërsa investimet e bëra IFC-ja bën përpjekje që t’i aranzhojë midis 1 milionë deri në 50 milionë funta. Bordi i drejtorëve të IFC vendos në mënyrë decidive se ku do të participohet me investimet e tyre të përbashkëta. 

Tradicionalisht, financimet e IFC-së vijnë nga Banka Botërore, por ajo mund të marrë hua edhe në tregjet financiare ndërkombëtare.
· Bankat regjionale për zhvillim (The  Regional Development Banks)
Bankat më të njohura regjionale të zhvillimit janë:
Banka Inter-Amerikane për Zhvillim (Inter-American Development Bank), me seli në Washington; e përqëndruar në nevojat e Amerikës Latine.

· Banka Afrikane për Zhvillim (African Development Bank), me seli në Abidjan, Bregu i Fildishtë (Ivory Coast); e destinuar për zhvillimin e vendeve afrikane.

· Bannka Aziatike për Zhvillim (Asian Development Bank), me seli në Manila, Filipine (The Philippines); e krijuar për të nxitur zhvillimin ekonomik dhe social në Azi.

· Banka Evropiane për Rindërtim dhe Zhvillim (European Bank for Reconstruction and Development - EBRD), e cila ka filluar punën në fillim të vitit 1991, me seli në Londër, me qëllim që të ndihmonte vendet e Evropës Lindore dhe Qendrore, që të bënin kalimin më të lehtë të periudhës së tranzicionit nga komunizmi në një sistem shumëpartiak demokratik me ekonomi të tregut, duke mbështetur privatizimin, reformat e sektorit financiar, zhvillimin industrial dhe të infrastrukturës, si dhe stimulimin e investimeve direkte të jashtme. Numri i përgjithshëm i vendeve anëtare në Bankën Evropiane për Rindërtim dhe Zhvillim (BERZH) është 40, kryesisht nga vendet evropiane, ndërsa në këtë organizëm merrë pjesë edhe Kanada, Shtetet e Bashkuara, Japonia dhe ish vendet e Bashkimit Sovjetik.  

Bankat veprojnë gati në parimet e njëjta me ato të Bankës Botërore, në termet e operacioneve administrative dhe në termet e procedimeve të tenderimit në projekte të ndryshme që financohen nga këto banka. Gjithashtu, këto banka futen në aranzhmane të bashkëfinancimit me Bankën Botërore dhe me agjencitë qeveritare kombëtare financiare të vendeve respektive.
Burimet tjera të financave ndërkombëtare
· Bashkimi Evropian (The Europian Community)
Përveç financimeve bilaterale nga vendet anëtare të Bashkimit Evropian (nga 1 Janari 2007, 27 vende anëtare), BE ofron shuma të mëdha parash (hua), në terme të buta, përmes Fondit Evropian për Zhvillim (The European Development Fund – EDF). Pjesa më e madhe e parave shkon në projekte për zhvillimin e infrastrukturës. Huatë për projekte janë në dispozicion të eksportuesëve përmes Bankës Investive Evropiane (The European Investment Bank), e cila është aktive në regjionet më pak të zhvilluara të vendeve anëtare të Bashkimit Evropian dhe në 69 vendet Afrikane, Karaibe dhe në Pacifik (African, Caribbean and Pacific Countries – ACPs).

Banka Investive Evropiane vepron ngushtë me programin e ndihmës për zhvillim të Bashkimit Evropian, duke siguruar fonde nga fondi i saj vetanak dhe nga buxheti i Bashkimit Evropian.  

· Financimi japonez (Japanese Funding) 

Mundësitë për eksportuesit e ndryshëm që të marrin fonde për shitje kanë lindur nga vështirësitë e shkaktuara në Japoni nga suficiti i jashtëzakonshëm tregtar i saj, i përkrahur nga presioni i madh kundrejt vendit për shkak të politikave të saj protekcioniste. Kjo ka rezultuar me krijimin e fondeve masive të rifinancimit të blerësve në vendet në zhvillim, të cilët nuk ishin të detyruar që të blejnë vetëm produkte dhe shërbime japoneze me fondet e tilla në dispozicion. Këto fonde shpërndaheshin, për shembull, përmes bankës japoneze për eksport-import (The Japanese Export-Import Bank), e njohur si “Lehtësitë e Nakasonës”
. 
· Fondet Islamike (Islamic Funds)

Invazioni i Irakut në Kuvajt, në gusht të vitit 1990, dhe luftat në vijimësi në këtë regjion kanë bërë që financimet ndër-arabe të zhvillimit të jenë të çrregulluara. Vendet e Gjirit ishin të zemëruara nga sjelljet e Irakut dhe përkrahësve të saj, Jordanisë, Jemenit dhe OÇP-së, me ç’rast ato panë një mosmirënjohje të madhe për miliardat e petro-dollarëve të cilat ato i kishin grantuar këtyre vendeve si dhe ndihma të tjera të llojllojshme për zhvillim. Prandaj, si rezultat i këtyre zhvillimeve në rajon, gjashtë vende arabe të Gjirit Persik krijuan Këshillin e Bashkëpunimit të Gjrit (The Gulf Cooperation Council), në fillim të vitit 1991, me qëllim të ndihmës më të madhe të bizneseve private, se sa të atyre shtetërore, në ristrukturimin e ekonomive të vendeve arabe, veçmas të Kuvajtit, të cilat e kishin përkrahur koalicionin për “Kuvajtin e Lirë”, siç ishte Egjipti dhe Siria. 

Programi i ndihmës për vendet e Gjirit do të implementohet së bashku me Bankën Botërore dhe Fondin Monetar Ndërkombëtar.

Fondet Islamike ndihmojnë, përmes financimeve të projekteve të ndryshme, tregtinë dhe bashkëpunimin ndër-islamik dhe ndër-arab, duke i vënë fondet në dispozicion të blerësve perëndimor.

Banka Islamike për Zhvillim, me seli në Jeddah (IDB), vepron sipas parimeve strikte islame të jetës ekonomike: pa kamatë dhe në parime të fitimit dhe të humbjes. 

